
FÓGRA LÁITHREÁIN 
 

An tAcht um Pleanáil agus Forbairt, 2000 (arna leasú) – Cuid XI 
Na Rialacháin um Pleanáil agus Forbairt 2001 (arna leasú) - Cuid 8 

 
Iarratasóir: An Ghníomhaireacht Forbartha Talún thar ceann Sheirbhísí Tithíochta agus Pobail Chomhairle Cathrach Bhaile Átha Cliath 
 
Láthair: Láithreán c. 2.94ha ag Ascaill an Chloigín Ghoirm agus Bóthar an Chloigín Ghoirm, an Cloigín Gorm, Baile Átha Cliath 12 
 
Togra: De bhua na gceanglas thuasluaite, tugtar fógra leis seo maidir le tógáil 383 aonad cónaithe do láithreán de thart ar 2.9ha (le limistéar forbartha de 2ha) lonnaithe ag 
Ascaill an Chloigín Ghoirm agus Bóthar an Chloigín Ghoirm, An Cloigín Gorm, Baile Átha Cliath 12. Ag an taobh ó Thuaidh den láithreán tá Bealach na Canálach Móire, ag an 
taobh Thoir tá Ionad Pobail an Chloigín Ghoirm, Scoil Náisiúnta Mhuire Mháthair Thaobh an Bhóthair, Bóthar an Chloigín Ghoirm agus Ascaill an Chloigín Ghoirm ó Dheas, 
agus tithíocht atá tógtha cheana féin ag Sruthán an Chuilinn agus ag Ardán na Canálach ag an taobh Thiar. 
 
Beidh an méid seo a leanas san áireamh san fhorbairt atá beartaithe: 
 
1. Scartáil struchtúr os cionn talún ar an láithreán atá ann cheana, lena n-áirítear 36 maisonette 2 sheomra leapa agus an tsaoráid phobail atá ansin cheana, ar a dtugtar 

an Bungaló (atá á athlonnú laistigh den láithreán), agus tógáil na forbartha cónaithe atá leagtha amach in 5 bhloc, atá idir 5 agus 9 n-urlár ar airde áit a mbeidh 383 
árasán, 3 aonad pobail/cultúrtha agus creis. Beidh 141 spás páirceála do charranna, 945 spás páirceála do rothair, limistéir stórála, seirbhísí agus innealra ag an láithreán. 
I measc an tírdhreachaithe beidh plás poiblí lárnach nua, clóis chónaithe agus fearann páirce líneach ag an taobh thiar áit a mbeidh cuibhrinn athlonnaithe le fáil. 

 
2. Beidh idir 5 hurlár agus 9 n-urlár sa 5 fhoirgneamh cónaithe agus cuirfear 383 árasán ar fáil ina mbeidh 22 stiúideo, 131 aonad 1 sheomra leapa, 192 aonad 2 sheomra 

leapa (30 aonad 2 sheomra leapa - 3 dhuine agus 162 aonad 2 sheomra leapa - 4 dhuine) agus 38 aonad 3 sheomra leapa Tá na foirgnimh chónaithe eagraithe go 
lárnach ar an láithreán agus mórthimpeall ar chlóis chónaithe ag leibhéal póidiam agus ag leibhéal na talún. Tá balcóiní agus ardáin le cur ar fáil ag gach airde ag gach 
leibhéal i ngach bloc. Tá miondealú ar an gcóiríocht chónaithe le fáil thíos: 

 
• Is foirgneamh ina bhfuil idir 7 agus 8 n-urlár é Bloc 1 mar aon le 80 aonad ina gcuimsítear 1 stiúideo, 28 aonad 1 seomra leapa, 43 aonad2 sheomra leapa, 8 n-aonad 

3 sheomra leapa. 
• Is foirgneamh ina bhfuil idir 6 agus 9 n-urlár é Bloc 2 mar aon le 86 aonad ina gcuimsítear 23 aonad 1 seomra leapa, 50 aonad2 sheomra leapa, 13 n-aonad 3 

sheomra leapa. 
• Is foirgneamh ina bhfuil idir 6 hurlár é Bloc 3A/3B mar aon le 83 aonad ina gcuimsítear 10 stiúideo, 43 aonad 1 seomra leapa, 30 aonad 2 sheomra leapa. 
• Is foirgneamh ina bhfuil idir 5 agus 6 hurlár é Bloc 4A/4B mar aon le 70 aonad ina gcuimsítear 1 stiúideo, 22 aonad 1 seomra leapa, 342 sheomra leapa, 13 n-aonad 

3 sheomra leapa. 
• Is foirgneamh ina bhfuil idir 5 agus 7 n-urlár é Bloc 5 mar aon le 64 aonad ina gcuimsítear 10 stiúideo, 15 aonad 1 seomra leapa, 35 aonad 2 sheomra leapa, 4 n-

aonad 3 sheomra leapa. 
 
3. Tá Bloic chónaithe 2 agus 3A/3B, agus Bloic 4A/4B ag leibhéal póidiam (Leibhéal ) os cionn leibhéal na talún, áit a bhfuil aonaid chónaithe, spásanna páirceála cónaithe, 

spásanna páirceála do rothair, limistéir innealra agus úsáidí urlár na talún le fáil. Baineann úsáidí bunurláir le Bloic 2, 3A/3B agus 4B lena n-áirítear naíolann de thart ar 
289 méadar cearnach, lena mbaineann spás súgartha taobh amuigh, agus 3 aonad pobail/cultúrtha a bhfuil achar urláir iomlán de thart ar651 méadar cearnach acu. 
Beidh an Bungaló athlonnaithe le fáil laistigh d’urlár na talún i mBloc 2 le spás seachtrach gaolmhar. Is ionann ollachar urláir iomlán na n-úsáidí eile atá beartaithe agus 
thart ar 940 méadar cearnach. 

 
4. Tá láithreán rochtana an phríomhláithreáin ag bealach isteach nua ó Bhóthar an Chloigín Ghoirm ag an acomhal le Céide La Touche lena n-áirítear trasrian coisithe nua, 

le rochtain thánaisteach do choisithe agus do rothaithe díreach ó Ascaill an Chloigín Ghoirm. Tá na spásanna páirceála cónaithe, 133 spás, ar fáil faoi bhun leibhéal 
póidiam idir Bloic 2 agus 3A/3B agus Bloc 4A/4B agus ag leibhéal dromchla, chomh maith le 2 spás naíolainne, 2 spás pobail agus 4 spás roinnte carranna ag leibhéal 
dromchla. Cuimsítear soláthar luchtaithe le haghaidh FL. Cuimseofar san fhorbairt bheartaithe méid iomlán de 945 spás páirceála do rothair a mbeidh 923 díobh 
leithdháilte ar chónaitheoirí na forbartha (lena n-áirítear fadfhanacht, gearrfhanacht agus rothair lasta) agus leithdháilfear 22 spás d’fheidhm neamhchónaithe na 
forbartha (lena n-áirítear fadfhanacht, gearrfhanacht agus rothair lasta) agus soláthraítear 10 spás do ghluaisrothair freisin. Chomh maith leis sin, cuirfear limistéir 
innealra, fostáisiúin BSL, limistéir stórála, limistéir stórála dramhaíola agus saoráidí gaolmhara eile ar fáil ag leibhéal na talún i ngach mbloc. Cuirtear rochtain ar fáil tríd 
an scéim chomh fada le An Chanáil Mhór do choisithe agus do rothaithe. 

 
5. Chomh maith leis sin, san áireamh san fhorbairt tá limistéir thírdhreachaithe lárnacha nua sa bhreis ar limistéar fairsing de spás oscailte líneach a chuirtear ar fáil feadh 

chonair thiar an láithreáin agus tá limistéar súgartha, plandú bithéagsúlachta, cuibhrinn athlonnaithe á gcur ar fáil freisin agus soláthraítear rochtain agus tréscaoilteacht 
chuig An Chanáil Mhór. Cuimsítear leis an scéim freisin ionchorprú na leapacha scagacháin atá ann cheana a pléadh. Cuimsítear san iarratas atá beartaithe na hoibreacha 
tírdhreachaithe láithreáin ar fad, díonta glasa, cóirithe teorann, soilsiú, seirbhísiú, comharthaíocht agus oibreacha gaolmhara agus coimhdeacha, lena n-áirítear 
oibreacha forbartha láithreáin os cionn na talún agus faoin talamh. 

 
Rinneadh Measúnacht Chuí ar an togra i gcomhréir le hAirteagal 6(3) den Treoir um Ghnáthóga (92/43/CEE) agus scagadh le haghaidh Measúnacht Tionchair Timpeallachta 
faoi Threoir MTT 2011/92/AE, arna leasú le Treoir 2014/52/AE. 
 
I gcomhréir le hAirteagal 81 de na Rialacháin um Pleanáil agus Forbairt 2001, arna leasú, tá cinneadh déanta ag an Údarás Pleanála agus ba é a chonclúid: 

a) Ní dócha go mbeidh tionchar suntasach ag an bhforbairt bheartaithe, ina haonar nó i gcomhcheangal le pleananna agus tionscadail eile, ar aon láithreán/láithreáin 
Eorpach(a) agus mar sin níl gá le Measúnacht Chuí Céim 2. 

b) Níl aon dóchúlacht dháiríre ann go mbeidh éifeachtaí suntasacha ar an gcomhshaol ag eascairt as an bhforbairt atá beartaithe agus ní d’aicme den chineál a leagtar 
amach faoi Sceideal 5 de na Rialacháin um Pleanáil agus Forbairt, 2001, arna leasú, í an fhorbairt atá beartaithe, agus mar sin níl gá le Tuarascáil ar Mheasúnacht 
Tionchair Timpeallachta (TMTT). 

Is féidir le duine ar bith, laistigh de 4 seachtaine ó dháta foilsithe an fhógra seo, iarratas a dhéanamh chuig an mBord Pleanála ar chinneadh scagthástála maidir le cé acu ar 
dhócha go mbeadh tionchar suntasach ag an bhforbairt ar an gcomhshaol. 
 
Féadfar Pleananna agus Sonraí na forbartha beartaithe a iniúchadh nó a cheannach ar tháille nach mó ná an costas a bhaineann le cóip a dhéanamh ar feadh tréimhse 
de4 seachtaine ón 7 Bealtaine 2025, le linn uaireanta oscailte poiblí ag oifigí Chomhairle Cathrach Bhaile Átha Cliath, Cuntar Poiblí, an Roinn Pleanála agus Forbartha Maoine, 
Bloc 4, Bunurlár, Oifigí Cathartha, an Ché Adhmaid, Baile Átha Cliath 8, Dé Luain - Dé hAoine 9.00am go 4.30pm. Tá na pleananna agus na sonraí ar fáil freisin lena n-
iniúchadh ar líne: https://engage.dublincity.ie/en-IE/projects/bluebell-waterways-housing-development-part-8-planning-consultation ar shuíomh gréasáin na Comhairle 
Cathrach www.dublincity.ie 
 
Féadfar aighneacht nó tuairim maidir leis an bhforbairt bheartaithe, ina bpléitear le pleanáil chuí agus forbairt inbhuanaithe an cheantair ina suiteálfaí an réadmhaoin, a 
chur i scríbhinn chuig an mBainisteoir Feidhmiúcháin, an Roinn Pleanála agus Forbartha Maoine, Comhairle Cathrach Bhaile Átha Cliath, Na hOifigí Cathartha, an Ché 
Adhmaid, Baile Átha Cliath 8, roimh 4.30pm ar an 19 Meitheamh 2025. 
 
Is féidir aighneachtaí a dhéanamh nó tuairimí a chur in iúl ar líne freisin https://engage.dublincity.ie/en-IE/projects/bluebell-waterways-housing-development-part-8-
planning-consultation ar shuíomh gréasáin na Comhairle Cathrach www.dublincity.ie roimh 23.59 ar an 19 Meitheamh 2025. 

